
Nytt oppstartsmøte for detaljreguleringsplan for Haugstad gbnr.
464/32 mfl.

Syner til innsendt planinitiativ for detaljregulering Haugstad gbnr 464/32 mfl.

Etter ei vurdering av innsendt planinitiativ og referat frå oppstartsmøtet i 201 9, vurdera
administrasjonen i Alver kommune det som naudsynt å gjennomføre eit nytt oppstartsmøte
for denne reguleringsplanen.

Administrasjonen i Alver kommune meiner referatet frå oppstartsmøtet i 201 9 er til dels
mangelfullt, og ved nokre delar samsvarar ikkje referatet med planinitiativet. Sidan det ikkje er
varsla oppstart for denne reguleringsplanen endå, ønskjer vi å halde eit oppstartsmøte, slik vi
held dei i Alver kommune, for å starte denne reguleringsplanprosessen på best mogleg vis.

Sidan det er gjennomført eit oppstartsmøte, som allereie er gebyrbelagt, vil dette møtet ikkje
verte gebyrbelagt.

Vidare har administrasjonen nokon tilbakemeldingar på planinitiativet:

Vurdering av om planen omfattast av forskrift om konsekvensutredning:
De skriv at planen ikkje fell under ordlyden i §§6-7 i forskrift om konsekvensutredning.
Dette er ikkje godt nok vurdert.
Jf. forskrift om konsekvensutredning §6 b): «reguleringsplaner etter plan- og bygningsloven for
tiltak i vedlegg I»
Vedlegg I, punkt 25: «Nye bolig- og fritidsboligområder som ikke er i samsvar med overordnet
plan»

Forslag til planomriss viser til at større områder av LNFR er tatt med. Det er òg skreve i
planinitiativet følgjande: «Det er planlagt en omdisponering av LNFR-områder.
Omdisponeringen er etter vår vurdering ikke stor nok til å utløse kravet om KU»

Vi ser vidare til veiledaren til konsekvensutredninger for planer etter plan- og bygningsloven,
utgitt februar 2020 av kommunal- og moderniseringsdepartementet side 41 :

Etter ein grov oppmåling av storleiken av LNFR-areal som ligg i planomrisset, ligg ein godt over 

15 daa. 

Til saman ser det for administrasjonen sin del ut til at det skal omdisponerast i underkant av 22 

daa. LNFR-areal. Det er etter administrasjonen sin forståing at alt dette skal omdisponerast til 

arealformålet fritidsbustad, men dette er ikkje tydeleg definert i planinitiativet. 

Om meir enn 15 daa. skal omdisponerast frå LNFR til fritidsbustad, må ein utarbeide ei 

konsekvensutgreiing for området. 

 

Planinitiativet må reviderast på følgjande punkt: 

- Vurdering av om planen omfattast av forskrift om konsekvensutgreiing. 

 

Om administrasjonen har misforstått andelen av LNFR-areal som skal omdisponerast til 

arealformålet fritidsbustad ber vi om at planinitiativet vert revidert, og mengda LNFR-areal 

som skal omdisponerast vert tydeleggjort.  

 

Før vi tek eit nytt oppstartsmøte, må eit revidert planinitiativ innleverast. Ved innlevering av 

revidert planinitiativ vil ein sette opp tidspunkt for nytt oppstartsmøte. 

 

 

 

Med vennleg helsing  

Alver kommune, Plan og byggesak 

 

Ole Martin Bolset  

Rådgjevar 

